
Le Labirynth de Fortune. Premiére Partie

De Volsque estoit luy et son hort lignaige

Voyla commant toutes gens je recoys
Maleur

Receu il fut en la romaine ville

A grans honneurs, mais la guerre civille

Il y droissa comme aussi feit Sila

Dont & la fin trés mal luy en alla

Car il se feit thuer de main serville
Bon eur

Eureux je feiz ce noble champion

Consule romain 1’ Affrican Scipion

Lequel mist fin a la guerre punique

Brusla Cartaige, et conquist toute Affrique

Onques ne fut ung plus hardy pion
Maleur

Pion fut bon et meilleur capitaine,

Mais a la fin la noblesse romaine

Le paia mal, car le chargea a tort

Qu’il avoit fait de leurs deniers transport

Dont laissa Romme en despiteuse paine.
Bon eur.

Congquerir feiz au noble et grant Pompée

Espaigne, Affrique, et Asye, a ’espée

Et subjuger plus de vingt et deux roys

Dont il receut les triumphans charroys

Par les Rommains & heure anticipée.
Maleur.

Anticipé fut en son eur alors

Des grans desbatz et intestins discors

Que Julius Cesar eut avec luy

Ou vaincu fut, et ung roy dont apuy

Pensoit avoir, I’occist par tours treshors.
Bon eur.

Marc Tulius Cicero fut eureux

Tant par parens nobles cheval[eureux]

Aussi qu’il fut de eloquence le pere

Consul rommain vivant sans vitupere

Et en vertuz moralles plantureux.
Maleur.

Planté de biens, eloquence et prudence

Belle lignée, et haulte presidence

Et grans amys eut Marcus Tulius

Mais occis fut par ung Pompilius

Ot autresfoiz avoit eu confidence.
Bon eur.

Jules Cesar ma grace lors requist

Quant vaillamment les Gaules il conquist

Et la pluspart de la terre d’Espaigne

Semblablement I’isle de la Bretaigne

Et d’empereur le premier tiltre acquist.
Maleur.

Acquest feit grant quant le romain empire

Seul il acquist, ot Pompée eut du pire,
Mais quant il eut dominé des a[n]s six,
Par senateurs on senat fut occis

